
ᑐᓂᓯᓂᕐᒥᑦ ᑮᓇᐅᔭᖅᑖᕋᓲᑎᒥᑦ 
ᑖᒃᑯᓄᖓ WSCC

ᖃᓄᖅ ᑖᒃᑯᐊ WSCC 
ᓇᓗᓇᐃᖅᓯᓲᖑᕙᑦ ᑮᓇᐅᔭᖅᑖᕋᓲᑎ 
ᐱᔭᐅᒍᓐᓇᕐᒪᖔᖅ?
ᓇᓗᓇᐃᖅᓯᓂᕐᒥᑦ ᐋᓐᓂᕐᓂᕐᒧᑦ ᑮᓇᐅᔭᖅᑖᕋᓲᑎ 
ᐱᔭᐅᒍᓐᓇᕐᒪᖔᖅ, ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ 
ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ (WSCC) ᒪᑯᓂᖓ 
ᓇᓗᓇᐃᖅᓯᒋᐊᓖᑦ:
• ᐃᖅᑲᓇᐃᔭᖅᑎᐅᔪᖅ ᐃᖅᑲᓇᐃᔭᖅᑐᖅ 
ᐃᖅᑲᓇᐃᔭᖅᑎᖁᑎᓕᖕᒧᑦ ᐊᑎᓕᐅᖅᓯᒪᔪᒥᑦ ᑖᒃᑯᓄᖓ WSCC. 

• ᐃᖅᑲᓇᐃᔭᖅᑎ ᐋᓐᓂᓚᐅᖅᑐᖅ, ᐊᒻᒪᓗ ᑕᐃᒪᐃᓚᐅᖅᑐᖅ 
ᐃᖅᑲᓇᐃᔭᖅᑎ ᐃᖅᑲᓇᐃᔭᖅᑎᓪᓗᒍ.

• ᐋᓐᓂᐊᕐᓂᕐᒧᑦ ᑲᓲᒪᓂᖃᖅᑐᖅ ᐃᖅᑲᓇᐃᔭᖅᑎᐅᑉ 
ᐋᓐᓂᕐᓂᕆᔭᖓᓄᑦ ᐊᒻᒪᓗ ᐃᖅᑲᓇᐃᔭᕐᕕᖓᓂ.

“ᐋᓐᓂᕐᓂᐅᔪᖅ” ᐃᓚᖃᕈᓐᓇᖅᑐᖅ ᑎᒥᒃᑯᑦ ᐋᓐᓂᕐᓂᐅᔪᓂᑦ, 
ᐃᓱᒪᒃᑯᑦ ᐋᓐᓂᕐᓂᐅᔪᓂᑦ, ᐋᓐᓂᐊᑦ, ᐊᒻᒪᓗ ᑐᖁᓂᕐᒥᑦ.

ᖃᓄᐃᑦᑐᓂᑦ ᑐᑭᓯᒋᐊᕈᑎᒃᓴᓂᑦ 
ᑖᒃᑯᐊ WSCC ᐱᒋᐊᖃᖅᐹᑦ 
ᐱᒍᓐᓇᕐᓂᕐᒥᑦ ᑮᓇᐅᔭᖅᑖᕋᓲᑎᒥᑦ?
ᐋᓐᓂᕐᓂᕈᕕᑦ ᐃᖅᑲᓇᐃᔭᕐᓂᓐᓂ, ᖃᓄᐃᓕᐅᕈᑎᖃᕆᐊᖃᖅᑐᑎᑦ 
ᐊᒻᒪᓗ ᑎᑎᖅᑲᑖᕆᐊᓖᑦ WSCC ᐱᒋᐊᖃᖅᑕᖏᓐᓂᒃ 
ᑮᓇᐅᔭᖅᑖᕋᓱᖕᓂᒧᑦ ᐱᓕᕆᕙᓪᓕᐊᓂᕐᒥᒃ 
ᕿᒥᕐᕈᐊᑦᑎᐊᕈᓐᓇᕐᓂᐊᕐᒪᑕ ᑮᓇᐅᔭᖅᑖᕋᓲᑎᓐᓂ.

ᐅᖃᐅᓯᕆᓗᒍ ᐋᓐᓂᕐᓂᐅᔪᖅ ᐃᒡᕕᑦ 
ᐃᖅᑲᓇᐃᔭᖅᑎᖁᑎᓕᖓᓄᑦ.
ᐃᖅᑲᓇᐃᔭᕐᕕᒋᔭᐃᑦ ᑐᑭᓯᒋᐊᕈᑎᒃᓴᖅᑖᕆᐊᓕᒃ 
ᖃᓄᐃᓐᓂᐅᔪᒧᑦ ᐃᓕᖕᓂᑦ ᑐᓂᓯᓂᐊᕐᒪᑕ 
ᐃᖅᑲᓇᐃᔭᖅᑎᖁᑎᓕᖕᓄᑦ ᐅᓂᒃᑳᓕᐊᖓᓂ ᖃᓄᐃᓐᓂᐅᔪᒧᑦ 
ᑖᒃᑯᓄᖓ WSCC-ᓄᑦ. ᑖᓐᓇ ᐅᓂᒃᑳᓕᐊᖅ ᑐᙵᕕᐅᔪᖅ 
ᐃᒡᕕᑦ ᑮᓇᐅᔭᖅᑖᕋᓲᑎᖓᓄᑦ.

ᐃᖅᑲᓇᐃᔭᕈᓐᓇᓚᐅᙱᒃᑯᕕᑦ ᐱᔾᔪᑎᒋᓪᓗᒍ ᖃᓄᐃᓐᓂᐅᔪᖅ 
ᐅᕝᕙᓘᓐᓃᑦ ᐋᓐᓂᕐᓂᐅᔪᖅ, ᑐᓂᓯᓗᑎᑦ ᐃᖅᑲᓇᐃᔭᖅᑎᐅᑉ 
ᐅᓂᒃᑳᓕᐊᖓ ᐋᓐᓂᕐᓂᐅᔪᒥᑦ ᑖᒃᑯᓄᖓ WSCC-ᓄᑦ. 
ᑮᓇᐅᔭᖅᑖᕋᓲᑏᑦ ᐊᖏᖅᑕᐅᒍᓂ, ᐱᔭᕇᖅᓯᒪᔪᒥᑦ 
ᐃᖅᑲᓇᐃᔭᖅᑎᐅᑉ ᐅᓂᒃᑳᓕᐊᖓ ᐋᓐᓂᕐᓂᐅᔪᒥᑦ ᑐᓂᓯᒋᐊᓕᒃ 
ᐱᕚᓪᓕᕈᑎᓂᑦ ᐃᓕᖕᓄᑦ ᐊᑭᓖᓚᐅᙱᓐᓂᖏᓐᓂᒃ. 
ᐱᕕᖃᕋᔭᕐᒥᒐᕕᑦ ᐅᖃᐅᓯᕆᓗᒍ ᐋᓐᓂᕐᓂᕆᔭᐃᑦ ᑖᒃᑯᓄᖓ 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 
ᖃᐅᔨᓴᖅᑎᒃᑯᓐᓄᑦ ᐊᒻᒪᓗ ᓇᖕᒥᓂᖅ ᐅᓂᒃᑳᕐᓗᑎᑦ 
ᖃᓄᐃᓚᐅᕐᒪᖔᖅᐱᑦ.

ᐋᓐᓂᐊᖃᕐᓇᙱᑦᑐᓕᕆᔨᒥᑦ ᑕᑯᓗᑎᑦ – ᑐᓴᐅᒪᑎᒋᐊᕐᓗᒋᑦ 
ᐃᖅᑲᓇᐃᔭᕐᕕᖕᒥᑦ ᐋᓐᓂᖅᓯᒪᓂᕐᓂ. 
ᐋᓐᓂᐊᖃᕐᓇᙱᑦᑐᓕᕆᔩᑦ ᖃᐅᔨᒪᒋᐊᓕᒃ ᐃᖅᑲᓇᐃᔭᕐᕕᓐᓂᑦ 
ᐋᓐᓂᕐᓂᕈᕕᑦ ᐅᓂᒃᑳᕈᓐᓇᕐᓂᐊᕐᒪᑕ ᑖᒃᑯᓄᖓ WSCC-ᓄᑦ.

ᖃᓄᐃᓲᖑᖕᒪᑕ ᑎᑎᖅᑲᓕᒫᑦ 
ᑐᓂᔭᐅᓯᒪᓕᖅᑎᓪᓗᒋᑦ ᑖᒃᑯᓄᖓ 
WSCC-ᓄᑦ?
ᑮᓇᐅᔭᖅᑖᕋᓱᖕᓂᒧᑦ ᐱᓕᕆᕙᓪᓕᐊᓂᕐᒥᒃ ᐱᓕᕆᔩᑦ 
ᕿᒥᕐᕈᒐᔭᖅᑐᑦ ᑎᑎᖅᑲᓕᒫᓂᑦ ᑐᓂᔭᐅᓯᒪᓕᖅᐸᑕ 
ᑕᒻᒪᖅᓯᒪᔪᖃᙱᒃᑲᓗᐊᕐᒪᖔᖅ ᐅᕝᕙᓘᓐᓃᑦ ᑐᑭᓯᒋᐊᕈᑎᒃᓴᑦ 
ᓈᒪᒐᓗᐊᕐᒪᖔᑦ. ᑮᓇᐅᔭᖅᑖᕋᓱᐊᖅᑐᓄᑦ ᑭᒡᒐᖅᑐᐃᔨᐅᔪᖅ 
ᐃᓕᖕᓄᑦ ᐅᖄᓚᑐᐃᓐᓇᕆᐊᓕᒃ, ᐃᖅᑲᓇᐃᔭᕐᕕᖕᓄᑦ, ᐅᕝᕙᓘᓐᓃᑦ 
ᐋᓐᓂᐊᖃᕐᓇᙱᑦᑐᓕᕆᔨᒋᔭᕐᓄᑦ ᑐᑭᓯᐊᕈᑎᒃᓴᒃᑲᓐᓂᕐᓄᑦ.

ᑐᓂᔭᐅᓯᒪᔪᓕᒫᑦ ᑐᑭᓯᒋᐊᕈᑎᒃᓴᑦ ᓇᓗᓇᐃᖅᑕᐅᓯᒪᓕᖅᐸᑕ, 
ᐃᓚᒋᔭᐅᔪᖅ ᑮᓇᐅᔭᖅᑖᕋᓱᖕᓂᒧᑦ ᐱᓕᕆᕙᓪᓕᐊᓂᕐᒥᒃ 
ᐱᓕᕆᔨᒥᑦ ᕿᒥᕐᕈᓂᐊᖅᑐᖅ ᓇᓗᓇᐃᖅᓯᔾᔪᑎᓂᑦ ᑎᑎᖅᑲᓂᑦ 
ᐊᒻᒪᓗ ᓇᓗᓇᐃᖅᓯᓗᓂ ᑮᓇᐅᔭᖅᑖᕋᓲᑏᑦ ᑎᑭᐅᒪᖕᒪᖔᖅ 
ᐊᑐᕆᐊᓕᖕᓂᒃ ᐊᖏᖅᑕᐅᓂᕐᒧᑦ ᓇᓗᓇᐃᖅᓯᒪᔪᖅ ᐅᕙᓂ 
WSCC ᐊᑐᐊᒐᖏᑦ 03.02 ᐱᔪᓐᓇᕐᓂᕐᒧᑦ, ᐊᒻᒪᓗ 
03.03 ᓴᖅᑭᐸᓪᓕᐊᔪᑦ ᐃᖅᑲᓇᐃᔭᕐᓂᐅᔪᒥᑦ ᐊᒻᒪ 
ᐃᖅᑲᓇᐃᔭᖅᑎᓪᓗᒋᑦ. ᐊᑐᐊᒐᐃᑦ ᑕᑯᔭᐅᔪᓐᓇᖅᑐᑦ 
ᐃᑭᐊᖅᑭᕕᑦᑎᓐᓂ: wscc.nt.ca ᐅᕝᕙᓘᓐᓃᑦ wscc.nu.ca.

ᓱᓕᒃᑲᓐᓂᖅ ᒪᓕᒃᑐᒥ ᒪᒃᐱᖅᑐᒐᕐᒥᑦ

ᐊᑭᓂᖅᑕᐅᔪᑦ

https://www.wscc.nt.ca
https://www.wscc.nu.ca


ᖃᓄᑎᒋ ᐊᑯᓂᐅᑎᒋᔪᒥᑦ ᑭᒡᓕᖃᖅᐸ 
ᐅᖃᐅᓯᖃᕐᓂᕐᒥᑦ ᐋᓐᓂᕐᓂᕆᔭᕐᓂ?
ᐃᖅᑲᓇᐃᔭᕐᕕᖕᓂᑦ ᐋᓐᓂᐊᕈᕕᑦ, ᑐᓂᓯᒋᐊᖃᖅᑐᑎᑦ 
ᐊᑭᓕᖅᑕᐅᔪᒪᔾᔪᑎᒥᑦ ᐊᕐᕌᒍᓕᒫᖅ ᐊᑕᐅᓯᖅ ᐃᓗᐊᓂ 
ᐅᓪᓗᖓᓂ ᐋᓐᓂᕐᓂᕆᔭᕐᓂᑦ ᐅᕝᕙᓘᓐᓃᑦ ᓱᖅᑯᐃᖅᑕᐅᓂᕐᒧᑦ.
ᐅᖃᐅᓯᕆᒍᕕᐅᒃ ᐋᓐᓂᕐᓂᕆᔭᐃᑦ ᐊᕐᕌᒍᓕᒫᖅ ᐊᑕᐅᓯᖅ 
ᐅᖓᑖᓂ ᑭᒡᓕᒋᔭᐅᔪᒥᑦ, ᑖᒃᑯᐊ WSCC ᐱᔾᔪᑎᒃᓴᖅᑖᕈᒪᒐᔭᖅᑐᑦ 
ᓱᒻᒪᑦ ᐅᖃᐅᓯᖃᕈᓐᓇᓚᐅᙱᒻᒪᖔᖅᐱᑦ ᐋᓐᓂᕐᓂᕆᔭᕐᓂᒃ 
ᑮᓇᐅᔭᖅᑖᕋᓲᑏᑦ ᐃᓱᒪᒋᔭᐅᖁᓪᓗᒍ.

ᐊᐱᖅᑯᑎᒃᓴᖃᖅᐲ ᑐᓂᓯᓂᒥᑦ ᑮᓇᐅᔭᖅᑖᕋᓲᑎᓐᓂ, ᐅᕝᕙᓘᓐᓃᑦ  
ᐊᐱᖅᑯᑎᓂᑦ ᐃᓱᓕᐅᖅᑕᐅᔪᓂᑦ ᐱᑕᖃᖅᐸᒌᖅᑐᒥᑦ  

ᑮᓇᐅᔭᖅᑖᕋᓲᑎᓐᓂ? 
ᓄᓇᑦᓯᐊᖅ:  
1-800-661-0792

ᓄᓇᕗᑦ:  
1-877-404-4407

ᐅᖄᓚᕕᐅᔪᓐᓇᖅᑐᒍᑦ. ᑕᒫᓃᑦᑐᒍ 
ᐃᑲᔪᕈᒪᓪᓗᑕ. 
ᐅᖃᖃᑎᖃᕐᓂᕐᒥᑦ ᑮᓇᐅᔭᖅᑖᕋᓱᐊᖅᑐᓄᑦ ᑭᒡᒐᖅᑐᐃᔨᒥ, 
ᐅᖄᓚᓗᑎᑦ:

ᐃᖅᑲᐅᒪᓂᐊᖅᐳᑎᑦ: ᕿᓚᒻᒥᐅᓂᖅᓴᒃᑯᑦ ᐅᖃᐅᓯᕆᒍᕕᐅᒃ 
ᐋᓐᓂᕐᓂᕆᔭᐃᑦ, ᐱᔭᕆᐊᑭᓐᓂᖅᓴᐅᒐᔭᖅᑐᖅ 
ᑮᓇᐅᔭᖅᑖᕋᓱᐊᖅᑐᓄᑦ ᐱᓕᕆᔩᑦ ᑐᕌᖓᑎᑦᑎᓗᑎᑦ 
ᓱᖅᑯᐃᑦᑕᐅᓂᕆᔭᕐᓂᒃ ᖃᓄᐃᓐᓂᐅᔪᒧᑦ ᐃᖅᑲᓇᐃᔭᕐᕕᖕᒥᑦ. 
ᐊᑯᓂᓗᐊᕌᓗᒃ ᐅᑕᖅᑭᑐᐃᓐᓇᕈᕕᑦ ᐅᖃᐅᓯᖃᕐᓂᕐᒥᑦ 
ᐋᓐᓂᕐᓂᐅᔪᒥᑦ, ᐊᔪᕐᓇᕐᓂᖅᓴᐅᓕᓲᖅ ᑲᓲᒪᑎᑦᑎᓂᕐᒥᑦ 
ᒫᓐᓇᐅᔪᖅ ᖃᓄᐃᓐᓂᕆᔭᕐᓂᑦ ᐃᒡᕕᑦ ᐃᖅᑲᓇᐃᔮᖓᓄᑦ, 
ᐊᒻᒪᓗ ᑖᒃᑯᓄᖓ WSCC ᑎᑎᖅᑲᖅᑖᓇᓱᐊᕐᓗᑎᑦ 
ᕿᒥᕐᕈᓂᕐᒥᑦ ᑮᓇᐅᔭᖅᑖᕋᓲᑎᒋᔭᕐᓂᑦ.

